
КОМИ РЕСПУБЛИКАСА ВЕСЬКӦДЛАН КОТЫРЛÖН
ШУÖМ
“Коми Республикаса йӧзлы отсӧг сетан агентство йылысь” 

Коми Республикаса Веськӧдлан котырлӧн 2011 во ӧшым тӧлысь

19 лунся 580 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса йӧзлы отсӧг сетан агентство” Коми Республикаса Веськӧдлан котырлӧн 2011 во ӧшым тӧлысь 19 лунся 580 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ 2015 вося тӧвшӧр тӧлысь 1 лунсянь.
Коми Республикаса Юралысьлысь

могъяс недыр олӧмӧ пӧртысь                                                          В. Гайзер

Сыктывкар

2014 вося лӧддза-номъя тӧлысь 30 лун
255/1 №
Коми Республикаса Веськӧдлан котырлӧн

2014 во лӧддза-номъя тӧлысь 30 лунся 255/1 №-а шуӧм дорӧ 
СОДТӦД
“Коми Республикаса йӧзлы отсӧг сетан агентство”

Коми Республикаса Веськӧдлан котырлӧн 2011 во ӧшым тӧлысь 

19 лунся 580 №-а шуӧмӧ пыртӧм 
ВЕЖСЬӦМЪЯС
“Коми Республикаса йӧзлы отсӧг сетан агентство” Коми Республикаса Веськӧдлан котырлӧн 2011 во ӧшым тӧлысь 19 лунся 580 №-а шуӧмын:

Коми Республикаса йӧзлы отсӧг сетан агентство йылысь положениеын, мый вынсьӧдӧма шуӧмӧн (содтӧд):

1. 1 пункт гижны тадзи:
“1. Коми Республикаса йӧзлы отсӧг сетан агентство (водзӧ – Агентство) лоӧ Коми Республикаса олӧмӧ пӧртысь власьт органӧн, коді олӧмӧ пӧртӧ канму политика лӧсьӧдӧм да збыльмӧдӧм кузя, йӧзӧс  могмӧдан, йӧзлы отсӧг сетан, йӧзӧс социальнӧя доръян юкӧнын нормативнӧй инӧда ладмӧдӧм кузя, йӧзлы отсӧг сетан юкӧнын канму услугаяс сетӧм котыртӧм кузя могъяс, тшӧтш Коми Республикаын олысьяслы социальнӧй гарантияяс сетӧм котыртӧм, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн, йӧзӧс социальнӧя могмӧдӧм котыртӧм, олысьясӧс социальнӧя доръян юкӧнын канму услугаяс сетӧм; Коми Республикаса олӧмӧ пӧртысь власьт уполномочитӧм органӧн, коді збыльмӧдӧ опека да попечительство юкӧнын уджмогъяс, тшӧтш тӧралысьяслӧн да попечительяслӧн удж бӧрся дӧзьӧр, а сідзжӧ организацияяслысь, кӧні видзӧны кывкутны вермытӧм либӧ абу тырвыйӧ кывкутны вермытӧм гражданаӧс, а сідзжӧ Коми Республикаса олӧмӧ пӧртысь власьт уполномочитӧм органӧн йӧзӧс социальнӧя могмӧдан юкӧнын дінмуса канму контроль (дӧзьӧр) збыльмӧдӧм вылӧ, гражданаӧс социальнӧя могмӧдӧмын нуждайтчысьясӧн лыддьӧм кузя, социальнӧй услугаяс сетӧмын торъя уджтасъяс лӧсьӧдӧм кузя.”.
2. 8 пунктын:

1) 1 пунктув гижны тадзи:
“1) йӧзӧс могмӧдан юкӧнын збыльмӧдӧ дінмуса канму контроль (дӧзьӧр);”;

2) содтыны татшӧм 111 пунктув:
“111) лӧсьӧдӧ да йӧзӧс могмӧдан юкӧнын видлалӧ методикаяс да технологияяс;”;

3) содтыны татшӧм 131 – 137  пунктувъяс:
“131) лӧсьӧдӧ да збыльмӧдӧ мероприятиеяс социальнӧй услугаясӧн рынок котыртӧм да сӧвмӧдӧм кузя, сы лыдын йӧзӧс могмӧдан абу канму организацияяс сӧвмӧдӧм кузя;

132) вынсьӧдӧ социальнӧй услугаяс сетӧмысь мынтысян ыджда да сійӧс  перъян пӧрадок;
133) тӧдмалӧ лоӧмторъяс, кутшӧмъяс лёкмӧдӧны либӧ вермӧны лёкмӧдны гражданалысь оланногсӧ;

134) урчитӧ социальнӧй услугаяс могмӧдысьлы либӧ могмӧдысьяслы компенсация ыдждасӧ да  мынтан ногсӧ, гражданин кӧ босьтӧ социальнӧй услугаяс  торъя уджтасӧн урчитӧмӧн социальнӧй услугаяс могмӧдысьлысь либӧ могмӧдысьяслысь, кодъясӧс пыртӧма Коми Республикаса социальнӧй услугаяс могмӧдысьяслӧн реестрӧ, но оз участвуйтны канму задание (заказ) вӧчӧмын;

135) индӧ Коми Республикаса йӧзӧс могмӧдан организацияяслы сьӧм видзан пӧрадок, кутшӧмъяс артмисны социальнӧй услугаяс сетӧмысь сьӧм перйӧм вӧсна;

136) котыртӧ социальнӧй услугаяс могмӧдысьяслӧн уджалысьяслы уджсикасӧ велӧдӧм, уджсикасын тӧдӧмлунъяс кыпӧдӧм да уджсикасын содтӧд тӧдӧмлун сетӧм;
137) Коми Республикаса йӧзӧс могмӧдан юкӧнын нуӧдӧ учёт да отчётносьт;”;

4) 14 пунктувса “в” пунктув гижны тадзи:
“в) Коми Республикаса йӧзӧс могмӧдан канму организацияясын гражданаӧс социальнӧя могмӧдӧм;”.

